
M197: Geistliche Ratschläge

1r,1 Vbi dû uradriz dolen uuelleſt. uone dinemo
1r,2 nahiſten ana uuider uehtunga. ſo pilde abel
1r,3 Vbe du kehîter mit reinemo muote
1r,4 uore gote ken uuelleſt. ſo pilde enoch
1r,5 Vbe dv goteſ uuillen. fure dinen uuillon ſezzen
1r,6 uuelleſt. ſo pilide Noe
1r,7 Vbe du kehorſame uuelleſt ſin. ſo pilide den herron abrahā
1r,8 Vbe dv guota ſite uuelleſt haben. ſo pilide ẏſaac.
1r,9 Vbe du ana dir keᵒboren uuelleſt die fleizſlichen
1r,10 kiſpenſta. ſo pilide ioſeph
1r,11 Vbe du mammentiger unta kedultig
1r,12 uuelleſt ſin. ſo pilide moẏſen
1r,13 Vbe du rechare ſin uuelleſt deſ goteſ andon. ſo pil ̄ fineen
1r,14 Vbe du in zuiuilichen dingen feſten kedingen
1r,15 in gote haben uuelleſt. ſo pilide ioſue
1r,16 Vbe du daz haz dineſ fiandes in minna pecheren
1r,17 uuelleſt. ſo pilide samuelē
1r,18 Vbe du dinemo fiande liben uuelleſt. ſo du
1r,19 imo ſcaden megeſt. ſo pilⁱde dauid
1r,20 Vbe du ſtarcho arbeiten uuelleſt. ſo pilide iacob

1v,1 Vbe du frilichen goteſ reht choſen uuelleſt.
1v,2 mit den furſten dere uuerlte. ſo pilide iohannē baptiſtā
1v,3 Vbe du durch got dinen lichinamen
1v,4 todlichen uuelleſt. ſo pilide p&rū
1v,5 Vbe du durch got firnamen uuelleſt. dia
1v,6 uuerltlichen uuider uuartiga. ſo pil ̄ paulū.
1v,7 Vbe du inzundet uuelleſt uuerdun in
1v,8 dere gotiſ minna. ſo uolge iohanni eugliſtę
1v,9 Vbe du kedultig uuelleſt ſin. in trube ſale.
1v,10 ſo pilⁱde iob. Hęc ſunt dona ſp̄ſſcī.
1v,11 die ſuſ keteilit uuᵛrten unter die patriarchas
1v,12 In adā uuaſ der keiſt deſ uuiſtuomes
1v,13 In noe der keiſt dere firnunſte In abrahā
1v,14 keiſt deſ rateſ. In ẏſaac keiſt dere ſtarchi.·.
1v,15 In iacob keiſt dere keuuizele. In moẏſe
1v,16 keiſt dere gnadigheite. In dauid keiſt
1v,17 dere gotiſforhtin. Diſa keba alla uuonéten

1v,18 in xp̄o ihū inſament. Mit ſinemo
1v,19 uuiſtuome ſcuof unta irloſta er unſih.
1v,20 unda ſcreib unſera nam̄ in den himelun
1v,18 Mit

